
TAHRIR HAY’ATI:

07.00.00- TARIX FANLARI:

Yuldashev Anvar Ergashevich - tarix fanlari doktori,
siyosiy fanlar nomzodi, professor, O‘%zbekiston
Respublikasi ~ Prezidenti  huzuridagi  Davlat
boshqaruvi akademiyasi;

Mavlanov Uktam Maxmasabirovich - tarix fanlari
doktori, professor, O‘zbekiston Respublikasi
Prezidenti huzuridagi Davlat boshqaruvi
akademiyasi;

Xazratkulov Abror - tarix fanlari doktori, dotsent,
0‘zbekiston davlat jahon tillari universiteti.

Tursunov Ravshan Normuratovich - tarix fanlari
doktori, O‘zbekiston Milliy Universiteti;

Xolikulov Axmadjon Boymahammatovich - tarix
fanlari doktori, O‘zbekiston Milliy Universiteti;

Gabrielyan Sofya Ivanovna - tarix fanlari doktori,
dotsent, O‘zbekiston Milliy Universiteti.

Saidov Sarvar Atabullo o‘gli - katta ilmiy xodim,
Imom Termiziy xalgaro ilmiy-tadqiqot markazi,
ilmiy tadqiqotlar bo‘limi.

08.00.00- IQTISODIYOT FANLARI:

Karlibayeva Raya Xojabayevna - iqtisodiyot fanlari
doktori, professor, Toshkent davlat iqtisodiyot
universiteti;

Nasirxodjayeva Dilafruz Sabitxanovna - iqtisodiyot
fanlari  doktori, professor, Toshkent davlat
igtisodiyot universiteti;

Ostonokulov Azamat Abdukarimovich - iqtisodiyot
fanlari doktori, professor, Toshkent moliya instituti;

Arabov Nurali Uralovich - iqtisodiyot fanlari doktori,
professor, Samarqand davlat universiteti;

Xudoyqulov Sadirdin Karimovich - iqtisodiyot
fanlari doktori, dotsent, Toshkent davlat iqtisodiyot
universiteti;

Azizov Sherzod O‘ktamovich - iqtisodiyot fanlari
doktori, dotsent, O‘zbekiston Respublikasi Bojxona
instituti;

Xojayev Azizxon Saidaloxonovich - igtisodiyot
fanlari doktori, dotsent, Fargona politexnika
instituti

Xolov Aktam Xatamovich - iqtisodiyot fanlari
bo‘yicha falsafa doktori (PhD), dotsent, O‘zbekiston
Respublikasi ~ Prezidenti  huzuridagi  Davlat
boshqaruvi akademiyasi;

Shadiyeva Dildora Xamidovna - iqtisodiyot fanlari
bo‘yicha falsafa doktori (PhD), dotsent v.b, Toshkent
moliya instituti;

Shakarov Qulmat Ashirovich - iqtisodiyot fanlari

nomzodi, dotsent, Toshkent axborot texnologiyalari
universiteti

09.00.00- FALSAFA FANLARI:

Hakimov Nazar Hakimovich - falsafa fanlari doktori,
professor, Toshkent davlat iqtisodiyot universiteti;

Yaxshilikov Jo‘raboy - falsafa fanlari doktori,
professor, Samarqand davlat universiteti;

G‘aybullayev Otabek Muhammadiyevich - falsafa
fanlari doktori, professor, Samarqgand davlat chet
tillar instituti;

Saidova Kamola Uskanbayevna - falsafa fanlari
doktori, “Tashkent International University of
Education” xalqaro universiteti;

Hoshimxonov Mo‘min - falsafa fanlari doktori,
dotsent, Jizzax pedagogika instituti;

O‘roqova Oysuluv Jamoliddinovna - falsafa fanlari
doktori, dotsent, Andijon davlat tibbiyot instituti,
[jtimoiy-gumanitar fanlar kafedrasi mudiri;

Nosirxodjayeva Gulnora Abdukaxxarovna - falsafa
fanlari nomzodi, dotsent, Toshkent davlat yuridik
universiteti;

Turdiyev Bexruz Sobirovich - falsafa fanlari
bo‘yicha falsafa doktori (PhD), dotsent, Buxoro
davlat universiteti.

10.00.00- FILOLOGIYA FANLARI:

Axmedov Oybek Saporbayevich - filologiya fanlari
doktori, professor, O‘zbekiston davlat jahon tillari
universiteti;

Ko‘chimov Shuxrat Norgizilovich - filologiya fanlari
doktori, dotsent, Toshkent davlat yuridik
universiteti;

Hasanov Shavkat Ahadovich - filologiya fanlari
doktori, professor, Samarqand davlat universiteti;

Baxronova Dilrabo Keldiyorovna - filologiya fanlari
doktori, professor, O‘zbekiston davlat jahon tillari
universiteti;

Mirsanov G‘aybullo Qulmurodovich - filologiya

fanlari doktori, professor, Samarqand davlat chet
tillar instituti;



Salaxutdinova Musharraf Isamutdinovna - filologiya
fanlari nomzodi, dotsent, Samarqand davlat
universiteti;

Kuchkarov Raxman Urmanovich - filologiya fanlari
nomzodi, dotsent v/b, Toshkent davlat yuridik
universiteti;

Yunusov Mansur Abdullayevich - filologiya fanlari
nomzodi, O‘zbekiston Respublikasi Prezidenti
huzuridagi Davlat boshqgaruvi akademiyasi;

Saidov Ulugbek Aripovich - filologiya fanlari
nomzodi, dotsent, O‘zbekiston Respublikasi
Prezidenti huzuridagi Davlat boshqaruvi
akademiyasi.

12.00.00- YURIDIK FANLAR:

Axmedshayeva Mavlyuda Axatovna - yuridik fanlar
doktori, professor, Toshkent davlat yuridik
universiteti;

Muxitdinova Firyuza Abdurashidovna - yuridik
fanlar doktori, professor, Toshkent davlat yuridik
universiteti;

Esanova Zamira Normurotovna - yuridik fanlar
doktori, professor, O‘zbekiston Respublikasida
xizmat Kko‘rsatgan yurist, Toshkent davlat yuridik
universiteti;

Hamroqulov Bahodir Mamasharifovich - yuridik
fanlar doktori, professor v.b., Jahon iqtisodiyoti va
diplomatiya universiteti;

Zulfiqorov Sherzod Xurramovich - yuridik fanlar
doktori, professor, O‘zbekiston Respublikasi Jamoat
xavfsizligi universiteti;

Xayitov Xushvaqt Saparbayevich - yuridik fanlar
doktori, professor, O‘zbekiston Respublikasi
Prezidenti huzuridagi Davlat boshqaruvi
akademiyasi;

Asadov Shavkat G‘aybullayevich - yuridik fanlar
doktori, dotsent, O‘zbekiston Respublikasi
Prezidenti huzuridagi Davlat boshqaruvi
akademiyasi;

Ergashev lkrom Abdurasulovich - yuridik fanlari
doktori, professor, Toshkent davlat yuridik
universiteti;

Utemuratov Maxmut Ajimuratovich - yuridik fanlar
nomzodi, professor, Toshkent davlat yuridik
universiteti;

Saydullayev Shaxzod Alixanovich - yuridik fanlar
nomzodi, professor, Toshkent davlat yuridik
universiteti;

Hakimov Komil Baxtiyarovich - yuridik fanlar
doktori, dotsent, Toshkent davlat yuridik
universiteti;

Yusupov Sardorbek Baxodirovich - yuridik fanlar
doktori, dotsent, Toshkent davlat yuridik
universiteti;

Amirov Zafar Aktamovich - yuridik fanlar doktori
(PhD), O‘zbekiston Respublikasi Sudyalar oliy
kengashi huzuridagi Sudyalar oliy maktabi;

Jo'rayev Sherzod Yuldashevich - yuridik fanlar
nomzodi, dotsent, Toshkent davlat yuridik
universiteti;

Babadjanov Atabek Davronbekovich - yuridik fanlar
nomzodi, dotsent, Toshkent davlat yuridik
universiteti;

Normatov Bekzod Akrom o‘gli — yuridik fanlar
bo‘yicha falsafa doktori, Toshkent davlat yuridik
universiteti;

Rahmatov Elyor Jumaboyevich — yuridik fanlar
nomzodi, Toshkent davlat yuridik universiteti;

13.00.00- PEDAGOGIKA FANLARI:

Xashimova Dildarxon Urinboyevna - pedagogika
fanlari doktori, professor, Toshkent davlat yuridik
universiteti;

Ibragimova Gulnora Xavazmatovna - pedagogika
fanlari  doktori, professor, Toshkent davlat
igtisodiyot universiteti;

Zakirova Feruza Maxmudovna - pedagogika fanlari
doktori, = Toshkent  axborot  texnologiyalari
universiteti huzuridagi pedagogik kadrlarni gayta
tayyorlash va ularning malakasini oshirish tarmoq
markazi;

Kayumova Nasiba Ashurovna - pedagogika fanlari
doktori, professor, Qarshi davlat universiteti;

Taylanova Shoxida Zayniyevna - pedagogika fanlari
doktori, dotsent;

Jumaniyozova Muhayyo Tojiyevna - pedagogika
fanlari doktori, dotsent, O‘zbekiston davlat jahon
tillari universiteti;

Ibraximov Sanjar Urunbayevich - pedagogika fanlari
doktori, Iqtisodiyot va pedagogika universiteti;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD), Samarqand
davlat universiteti;

Bobomurotova Latofat Elmurodovna — pedagogika
fanlari ~ bo‘yicha falsafa doktori (PhD),
Samarqanddavlatuniversiteti.

19.00.00- PSIXOLOGIYA FANLARI:

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni gayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti, Amaliy psixologiyasi
kafedrasi mudiri;



Atabayeva Nargis Batirovna - psixologiya fanlari
doktori, dotsent, Nizomiy nomidagi Toshkent davlat
pedagogika universiteti;

Shamshetova Anjim Karamaddinovna - psixologiya
fanlari doktori, dotsent, O‘zbekiston davlat jahon
tillari universiteti;

Qodirov Obid Safarovich - psixologiya fanlari doktori
(PhD), Samarkand viloyat IIB Tibbiyot bo‘limi
psixologik xizmat boshlig'i.

22.00.00- SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar
doktori, dotsent, O‘zbekiston milliy universiteti
kafedra mudiri.

OAK Ro‘yxati

for the zoning of settlements are analyzed comparatively on the basis of the legislation of developed foreign
countries. In this article, the author scientifically and theoretically analyzes the process of zoning based on the
types of settlements and the specifics of the regions, based on this analysis, expressed his independent approach,

Annotatsiya. Maqolada O‘zbekiston Respublikasida aholi punktlarini zonalashtirishning tashkiliy-huquqiy
masalalari amaldagi Shaharsozlik va Yer qonunchiligi asosida tahlil gilingan. Shuningdek, aholi punktlarini
zonalashtirishning ekologik-huquqiy talablari rivojlangan xorijiy davlatlar qonunchiligi asosida giyosiy-huquqiy
jihatdan tahlil qgilingan. Muallif mazkur maqolada zonalashtirish jarayonini aholi punktlarining turlari va
hududlarning o‘ziga xos xususiyatlaridan kelib chiqgan holda ilmiy-nazariy jihatdan tahlil gilgan, ushbu tahlil
asosida o‘zining mustaqil yondashuvini bayon qilgan, shuningdek Kkeltirilgan xulosalar asosida amaldagi
gonunchilikni takomillashtirish yuzasidan takliflar ishlab chiqqan.

Kalit so‘zlar: zonalashtirish, aholi punkti, atrof muhit, ekologik talablar, yashil hududlar, antropogen o‘zgargan
hududlar.

DOI: https://doi.org/10.47390/SPR1342V512Y2025N64

Bugungi kunda mamlakatimizda fuqarolarning qulay atrof tabiiy muhitga ega bo‘lish
huqugqi ko‘p jihatdan ular yashaydigan hududlardagi ekologik talablarga rioya etilish darajasiga
bog‘lig. Shu ma’noda O‘zbekiston Respublikasining amaldagi qonunchiligi aholi punktlarini
ulardan foydalanish shakli, magsadiga ko‘ra zonalashtirishni nazarda tutadi. Aholi punktlarini
zonalashtirish masalalari yer uchastkalaridan samarali, to‘g‘ri foydalanishni tashkil etishda
muhim omil bo‘lib xizmat giladi va pirovardida fugarolarning turmush farovonligi o‘sishiga
xizmat qiladi. Aholi punktlari hududlarini zonalashtirish jarayonida ekologik talablarga rioya
etilishi aynigsa muhimdir.

Ta’kidlash joizki, yuridik adabiyotlarda “hududlarni ekologik zonalashtirish”
tushunchasiga yagona yondashuv ishlab chigilmagan. Xususan, ayrim mualliflar ekologik
zonalashtirishni ulardan oqilona foydalanish va zarur darajada himoya qilishni ta’minlash
magqsadida hududlar, suv zonalari, havo bo‘shligi, tabiiy obyektlar va manbalarning
chegaralarini aniq va yaqqol belgilash uchun qonunda nazarda tutilgan chora-tadbirlar tizimi
sifatida belgilaydilar [1].

0.L. Krassovning fikriga ko‘ra, ekologik zonalashtirish yer huquqini cheklash usullaridan
birini ifodalaydi [2]. Shu munosabat bilan N.N. Melnikov ham ma’lum bir zonaning tarkibidagi
yer uchastkalarining egalariga, yer uchastkalari ushbu zonalardan tashqarida joylashgan
shaxslardan farqli o‘laroq, yer bo‘yicha turli huquq va majburiyatlar beriladi [3], deb
ta’kidlaydi.

L.N. Choltyanning yozishicha esa, zonalashtirishning mohiyati, qoida tariqasida, yer
maydonining qo‘shni hududlariga garaganda, zona hududida faoliyatga nisbatan qattiqroq
cheklovlar o‘rnatishdir [4]. Ekologik zonalashtirish natijasida ma’lum bir hududda texnogen
yoki tabiiy omillar, shu jumladan landshaft elementlari, suv obyektlari va atmosferaning yer
sirti qatlamlari ta’siri ostida atrof-muhit obyekti va subyektlarining buzilishi yoki
yomonlashishi holatlari qayd etilishi ta’'minlanadi[5]. Bizning fikrimizcha, ekologik
zonalashtirish davlat tomonidan tabiiy muhitning barcha tarkibiy qismlarini himoya qilish va
muhofaza qilishni, shuningdek, fugarolarning ekologik xavfsiz yashashga bo‘lgan huquqlarini
amalga oshirishni, ularning sog‘ligi va farovonligiga zarar yetkazishga yo‘l qo‘ymaslikni
ta’'minlashga qaratilgan ma'muriy, iqtisodiy, huquqiy va ekologik xususiyatdagi belgilangan
chora-tadbirlar majmuiga asoslangan.

Shu nuqtai nazardan ekologik zonalashtirish tabiiy ekologik tizimlarni tashkil etadigan
obyektlarning huqugqiy rejimini aniglashga har tomonlama yondashuvni amalga oshirishga
yordam beradi va ekotizimning barcha tarkibiy qismlarini himoya qilish va muhofaza qilish
uchun turli xil vositalar va usullardan foydalanishni o‘z ichiga oladi.

Bu borada yuridik adabiyotlarda ta’kidlab o‘tilganidek, zonalashtirish, yagona qonuniy
rejimga ega bo‘lgan ishtirokchilar uchun turli xil huquqiy rejimlarni o‘rnatish uchun
ishlatiladi[6]. Shuni qo‘shimcha qilish kerakki, huquqiy rejimlardagi bu farq nomuayyan
shaxslar doirasiga taallugli bo‘lib, takroran foydalanish uchun mo‘ljallangan xo‘jalik va boshqa
faoliyatni taqgiqlash yoki cheklashlarni belgilashda namoyon bo‘ladi.

Ekologik zonalashtirish bilan bog'liq taqiglar har ganday obyektlarni, masalan, yoqilg‘i
quyish shoxobchalari, yonilg‘i-moylash materiallari omborlari, xizmat ko‘rsatish stansiyalari,
ixtisoslashgan pestitsid va agrokimyoviy omborlar, suvni muhofaza qilish zonalari, kapital
qurilish loyihalarini o‘rmon fondi yerlarida joylashtirish bilan bog‘liq bo‘lishi mumkin.

Taqiglar muayyan harakatlarni amalga oshirish bo‘yicha o‘rnatiladi, masalan, suv
obyektlarining suvni muhofaza qilish zonalari, sohil bo‘yi mintaqalari va sanitariya muhofazasi
zonalari, yer osti suvi chiqargichi sanitariya muhofazasi zonalari (“Suv va suvdan foydalanish
to‘g'risida”gi Qonunning 17-, 35-, 49-, 100-moddalari, Vazirlar Mahkamasining “O‘zbekiston
Respublikasi hududidagi suv obyektlarining suvni muhofaza qilish va sanitariya-muhofaza
zonalarini belgilash tartibi to‘g‘risidagi nizomni tasdiglash hagida” 2019-yil 11-dekabrdagi
981-son qarori), muhofaza etiladigan tabiiy hududlari va ularning qo‘riglanma zonalari, kurort
tabiiy hududlari va rekreatsiya zonalari, baliq xo‘jaligi zonalari (“Muhofaza etiladigan tabiiy
hududlar to‘g‘risida”gi Qonunning 10-, 17-moddalari).

Ekologik zonalarda yer huquqiga cheklovlar o‘rnatilishiga kelsak, ular tabiiy omillardan
kelib chiqadi va boshqa tabiiy obyektlar bilan uzviy bog‘liq bo‘lgan tabiiy obyekt sifatidagi
uning ahamiyati yer uchastkasining huqugqiy rejimini belgilashda e’tiborga olinishi zarur [7].

A.A. Borisovning fikriga ko‘ra, ekologik zonalashtirish obyekti sifatida - muhofaza
qilinadigan tabiiy hududlar, shu jumladan milliy va tabiat bog‘lari ko‘zda tutiladi [8]. Ta’kidlash
lozimki, ushbu yondashuv bahsli bolib, aniqlashtirishni talab qiladi. Zero, tabiiy obyektlar va
majmualarni zonalashtirish bilan bir gatorda, qonunchilik hujjatlarida boshqa hududlar,
masalan, radioaktiv va kimyoviy ifloslanishlar, tabiiy ofatlar va texnogen falokatlarga duchor
bo‘lgan hududlarda ekologik zonalar tashkil etish imkoniyati ham ko‘zda tutilgan.

Yuqoridagilarga asosan ekologik zonalashtirishning ikkita turini ko‘rsatish mumkin:
1) tabiiy obyektlar va majmualarni muhofaza qilishni ta’'minlaydigan zonalar; 2) ekologik
jihatdan noxush hududlarning xavfsizligini ta'minlaydigan zonalar.

Bunda birinchi guruhga suvni muhofaza qilish zonalari va qirg‘oqlarni himoya qilish
zonalari, suv obyektlarining sanitariya muhofazasi zonalari, baliglarni muhofaza qilish va
baligchilikni muhofaza qilish zonalari va boshqgalarni kiritish mumkin. Ushbu zonalar turli
toifadagi yerlarda o‘rnatilishi mumkin. Ikkinchi guruhga ekologik ofatlar, favqulodda ekologik
vaziyatlar, shuningdek suv toshqini va suv bosishi bo‘lgan hududlar kiradi.

Ekologik zonalashtirishning turlaridan biri tabiat bog‘larini funksional zonalashtirish
bo‘lib, bu ularning chegaralari doirasida funksional zonalarni (qo‘rigxonaga aylantirilgan
zonalar, rekreatsiya, xo‘jalik maqgsadida va boshqa tarzda foydalanish zonalari) belgilash orqali
maxsus muhofaza qilishning tabaqalashtirilgan rejimini tashkil etishni va bunday zonalarning
magqsadini aniqlashni anglatadi (“Muhofaza etiladigan tabiiy hududlar to‘g‘risida”gi Qonunning
24, 25-moddalari).

Tadqiqotchilar ekologik zonalashtirishni amalga oshirishda ko‘pincha tabiiy hududni
muhofaza qilish bilan bogliq bo‘lmagan zonalar aniqlanishi holatlari ro‘y berishiga asosli
ravishda e’tibor garatmoqdalar [9].

Bunga rekreatsion faoliyatni amalga oshirishni ta’'minlash, jismoniy tarbiya va sportni
rivojlantirish, shuningdek, turizm sohasi obyektlarini, muzeylar va axborot markazlarini
joylashtirish uchun ko‘zda tutilgan yoki chegaralari doirasida tabiat bog’ hududida yashovchi
fugarolarning hayot faoliyatini va tabiat bog'ini boshqaradigan davlat muassasasining
ishlashini ta’'minlashga garatilgan faoliyat ko‘rsatishga ruxsat beriladigan xo‘jalik maqgsadlariga
mo‘ljallangan zona rekreatsion zonaga misol bo‘lishi mumkin.

Shu bilan birga, “Muhofaza etiladigan tabiiy hududlar to‘g'risida”gi Qonunning
24-moddasida tabiat bog'lari tashkil etilayotganda ularning hududi zonalarga bo‘linishi, tabiat
bog‘larining hududida qo‘rigxonaga aylantirilgan zonalar, rekreatsiya, xo‘jalik magsadida va
boshqa tarzda foydalanish zonalari ajratib qo‘yilishi belgilangan. Shuningdek, unga ko‘ra,
aholini sog‘lomlashtirish uchun sharoit bo‘lgan taqdirda tabiat bog‘larida kurort tabiiy
hududlar uchun nazarda tutilgan rejimli kurort zonalar ajratib qo‘yiladi. Tabiat bog'lari
zonalarining olchamlari va chegaralarini o‘zgartirish, ular qaysi davlat organlarining
tasarrufida bo‘lsa, shu organlar tomonidan, davlat ekologiya ekspertizasi xulosasini inobatga
olgan holda amalga oshiriladi.

Bundan tashqari, adabiyotlarda aholi punktlari yerlarida ekologik zonalarni o‘rnatish,
bunday yerlarni ekologik zonalashtirish prinsiplari va usullarini belgilash bo‘yicha takliflar

bildirilmoqda [10]. Bir qator xorijiy mamlakatlarda ekologik zonalarni aniglash bo‘yicha ijobiy
tajriba shakllangan.

Xususan, Germaniyada ba’zi shaharlarining markaziy hududlarida atrof-muhitga
ifloslantiruvchi moddalarning chiqarilishini cheklash talablariga javob bermaydigan
mashinalar kirishi uchun yopiq bo‘lgan ekologik zonalar - shahar hududlari mavjud [11].
Bunday tajribani O‘zbekiston qonunchiligida qo‘llash magsadga muvofiq bo'lib, aholi punktlari
yerlari hududlarida bunday ekologik zonalarni tashkil etish to‘grisidagi qoidalarni yer va
shaharsozlik qonunchiligi normalariga kiritish maqsadga muvofiq.

Bu borada Ye.A. Saveleva ta'kidlaganidek, ekologik zonalashtirish instituti tabiiy
muvozanatni tiklaydigan yagona o‘zaro bog'liq tizim sifatida tabiiy muhitning barcha tarkibiy
qismlarini himoya qilish va xavfsizligini ta’'minlashning huquqiy mexanizmini kasb etadi [12].

Hududlarni zonalashtirish kompleks huquqiy institut, yerlarning huquqiy rejimini
aniqglash usuli (huquqiy vositalar majmui) hamda huquqiy taomil sifatida ko‘rib chiqilishi
mumkin. Huquqiy vositalar majmui sifatida hududlarni zonalashtirish bu yerdan (qishloq va
o‘rmon xo‘jaligida ishlab chiqarish vositalari hamda iqtisodiy va boshqga faoliyatni amalga
oshirish uchun asos), ko‘chmas mulkdan (er uchastkalari va boshqa ko‘chmas mulk, shu
jumladan qurilish obyektlari) bir vaqtning o‘zida yerni tabiiy obyekt sifatida (tabiatning eng
muhim tarkibiy qismi) muhofaza qilgan holda tabiiy resurs sifatida foydalanishga oid
munosabatlarni tartibga solish vositasidir.

Erlarning huquqiy rejimini aniglash usuli sifatida hududlarni zonalashtirishni baholash
mezonlari quyidagilardan iborat: hududni zonalarga bo‘lish; qo‘shimcha ruxsatnomalar va
tasdiqlash tartibisiz yer egalarining (er uchastkalarining mulkdorlari, yerdan foydalanuvchilar,
yer egalari va yer uchastkalari ijarachilari) tanlash imkoniyatini mustahkamlash ruxsat etilgan
foydalanish turlarini belgilash.

Hududlarni zonalashtirish qonun hujjatlariga asoslangan huquqiy taomil sifatida,
zonalarning alohida hududlarida yer uchastkalari va boshqa ko‘chmas mulk obyektlaridan
ruxsat etilgan foydalanish turlarini belgilashni nazarda tutadi, ularning yakuniy
hujjatlashtirilgan natijasi yer uchastkalari va boshqa ko‘chmas mulk obyektlarining huquqiy
rejimi uchun asosni mustahkamlaydigan normativ-huqugqiy hujjatdir.

Zonalashtirish hududni rivojlantirishning shaharsozlik jihatidan rejalashtirilishida
shaharsozlikning foydalanish turlarini hamda bu turlardan foydalanishdagi cheklashlarni
belgilab olgan holda uning funksional maqgsadga ko‘ra bo‘linishi hisoblanadi.

2002-yil 4-aprelda gabul qilingan O“zbekiston Respublikasi Shaharsozlik kodeksiga
muvofiq, hududlarning zonalashtirilishi yashash va faoliyat ko‘rsatish uchun qulay muhitni
ta’'minlashga, hududlarni tabiiy va texnogen xususiyatdagi favqulodda vaziyatlar ta’siridan
muhofaza qilishga, aholi va ishlab chigarish haddan tashqari zich joylashishi, atrof-mubhit
ifloslanishining oldini olishga, muhofaza etiladigan tabiiy hududlarni, shuningdek madaniy
meros obyektlarini, gishloq xo‘jalik yerlari va o‘rmonzorlarni muhofaza qilishga va ulardan
foydalanishga qaratilgandir (41-modda).

Hududlarning zonalashtirilishi hamda hududiy zonalarning shaharsozlik reglamentlari
to‘g'risidagi ma’lumotlar davlat shaharsozlik kadastrida gamrab olinadi hamda shaharsozlik
jihatidan rejalashtirishning biriktirma tarhlarida, O‘zbekiston Respublikasi, Qoraqalpog‘iston
Respublikasi va viloyatlar hududini rejalashtirish tarhlarida, tumanni (tumanlar guruhlarini)

rejalashtirish loyihalarida, aholi punktining bosh rejasida hamda batafsil rejalashtirish
loyihalarida belgilanadi (Shaharsozlik kodeksining 28-, 30-, 31-, 33-, 34- va 37-moddalari).

Hududlarni zonalashtirishda vakolatli organlar normativ-huquqiy hujjatlarda
belgilangan tartibda zonalashtirish uchun ma’lum hududni qismlarga bo‘lib ajratadilar [13].
Zonalashtirish ma’lum bir hududni qamrab olgan holda uni alohida qismlarga - har xil turdagi
zonalarga ajratishni nazarda tutadi. Natijada, hudud turli xil zonalar to‘plamini ifodalaydi.
Shubhasiz, zonalashtirishning huquqiy ahamiyati aslida ma’lum zonalarni barpo etishda emas
(bu maqgsadga erishish uchun vositadir), balki zonalar chegaralarida vujudga keladigan
munosabatlarni muayyan huquq normalari doirasida bo‘lishini ta'minlash hamdir [14].

0.V.Shatrovaning fikricha, shaharlarni zonalashtirish asosan yer uchastkalarini
xususiylashtirish obyekti sifatida individuallashtirishni, shuningdek, o‘zlashtirilmagan qurilish
gilinmagan yer uchastkalarini qanday xususiylashtirishni belgilaydi. Aholi punktida
shaharsozlik zonalashtirish mavjud bo‘lmaganda, qurilish gilinmagan yer uchastkalarini
xususiylashtirish usulini tanlashda hal giluvchi omil bu undan ruxsat etilgan foydalanishdir
[15].

N.L.Lisina hududiy zonalashtirishning huquqiy tabiatiga to‘xtalib, uni amalga oshirish
natijasida yer uchastkalaridan va ularning boshqa ko‘chmas mulklaridan foydalanishning
ruxsat berilgan turlari aniglanadi va bir tomondan, u aholi punktlari yerlaridan foydalanishda
shaharsozlik rejalashtirilishi elementi bo‘lsa, ikkinchi tomondan, yer uchastkalaridan aholi
punktlari yerlarining tarkibida foydalanishni huqugiy tartibga solish usuli bo‘lib xizmat qiladi,
deb yozadi. Muallifning fikricha, hududiy zonalashtirish - bu aholi punktining hududini
zonalarga bo‘lish va ularning huquqiy rejimini shaharsozlik hujjatlari va qurilish qoidalarida
belgilash, shaharsozlik sohasidagi tegishli organlarning yer uchastkalaridan foydalanishni,
ularda bino va inshootlarni yagona kompleks sifatida tashkil etish va ulardan foydalanishni
kelishilgan huquqiy tartibga solishga qaratilgan faoliyati [16].

Zonalashtirish muayyan zonalar hududlaridan shaharsozlik faoliyatini amalga oshirish
uchun foydalanishda cheklashlar belgilanishini nazarda tutadi. Xususan, Shaharsozlik
kodeksining 41-moddasida 9 ta zonalarning hududlaridan foydalanishda cheklashlar nazarda
tutilgan: madaniy meros obyektlarining muhofaza zonalari, qo‘rigxona zonalarida; muhofaza
etiladigan tabiiy hududlar zonalarida; sanitariya zonalarida; muhofaza zonalarida; sanitariya-
muhofaza zonalarida; foydali qazilmalar joylashgan zonalarda; tabiiy va texnogen
xususiyatdagi favqulodda vaziyatlarning ta’siriga uchragan zonalarda; favqulodda ekologik
holatlar va ekologik ofat zonalarida; tabiiy-iqlim sharoiti ekstremal zonalarda.

Hududlarning funksional maqgsadi va ulardan foydalanish jadalligi hududlardan
foydalanishdagi mazkur cheklashlar hisobga olingan holda belgilanadi.

A.Yu.Aleksandrova qurilishi mo‘ljallangan aholi punktlari yerlarining huquqiy rejimi
aniglanadigan zonalarni ikkita mezonga ko‘ra tasniflaydi: zonalarni ajratish (belgilash)
magqsadlari va ushbu maqsadlarga erishish yo‘li bo‘yicha.

Muallifning fikricha, ajratish (belgilash) maqsadlariga ko‘ra zonalar quyidagilarga
bolinadi: 1) tashkiliy-iqtisodiy zonalar - o‘rnatilishidan asosiy maqsad yerlarni toifalarga
ajratish jarayonida aniglangan mumkin bo‘lgan qurilish turlarini aniglashdan iborat bo‘lgan
zonalar; 2) ekologik zonalar - tashkil etilishidan asosiy maqgsad atrof-muhitni muhofaza qilish
va ekologik xavfsizlikni ta’'minlash bo‘lgan zonalar.

Zonalarni ajratish maqgsadlariga erishish usuliga ko‘ra, quyidagi zonalarga bo‘linadi:
yerdan foydalanuvchilarning huquq va majburiyatlarining to‘liq ro‘yxatini o‘rnatadigan
“asosiy” zonalar; yerlar va yer uchastkalarining amaldagi huquqiy rejimiga faqatgina
qo‘shimcha cheklovlar qo‘yadigan “qo‘shimcha” zonalar [17].

Ye.S.Bedova mavjud hududiy zonalarning turlarini qonun hujjatlarida funksional
magqsadlariga muvofiq quyidagicha tasniflashni taklif etadi: ijtimoiy yo‘nalishdagi infratuzilma
obyektlarini (turar-joylar zonalari, jamoat va ishbilarmonlik zonalari, muhandislik-transport
infratuzilmasi zonalari va boshqalar) joylashtirish uchun mo‘ljallangan ijtimoiy zonalar; ishlab
chiqarish ehtiyojlarini qondiradigan obyektlarni (ishlab chiqarish zonalari, qishloq xo‘jaligidan
foydalanish zonalari va boshqalar) joylashtirish maqsadidagi ishlab chiqarish zonalari;
magqsadi atrof-muhitni muhofaza qilish bo‘lgan ekologik zonalar (rekreatsion zonalar, alohida
qo‘riglanadigan hududlar zonalari va boshqalar); maqgsadlari aholining maxsus ehtiyojlarini
gondirish uchun mo‘ljallangan maxsus magqsadli zonalar (maxsus magqsadli zonalar, harbiy
obyektlarni joylashtirish zonalari va boshqalar) [18].

Aholi punktlarini rejalashtirish va qurish jarayonida ularning ekologik xavfsizligini
ta’'minlaydigan shaharsozlikning asosiy chora-tadbirlari aholi punktlari hududlarini funksional
zonalashtirish hisoblanadi. Shaharsozlik zonalashtirish, zonalar shaharsozlik foydalanish
turlarini va ulardan foydalanishni cheklashni belgilab, aholi punktlarini rivojlantirish uchun
shaharsozlik rejalashtirish davrida hududlarni zonalarga ajratishni nazarda tutadi.

S.A.Balashenko esa, aholi punktlari chegaralari doirasida (chekkasida) quyidagi hududiy
zonalarni ajratishni taklif qiladi: 1) turar-joy zonalari - turar-joy binolari qurish uchun
mo‘ljallangan, ularga ijtimoiy-madaniy, madaniy maqsaddagi, maishiy xizmat ko‘rsatish
obyektlari, avtotransport vositalarining to‘xtash joylari, sanoat, kommunal va omborxonalar
tashkil etilishi mumkin bo‘lgan hududlardir, ular uchun sanitariya muhofaza zonalarini
belgilash talab etilmaydi, ularning faoliyati atrof-muhitga zararli ta’sir ko‘rsatmaydi (shovqin,
tebranish, magnit maydonlar, radiatsiya ta’siri, tuproq, havo, suv ifloslanishi va boshqa zararli
ta’sirlar); 2) ijtimoiy-ishbilarmonlik zonalari - ishbilarmonlik, moliyaviy va ijtimoiy faoliyat
markazlari, ma’'muriy va boshqa bino va inshootlar, madaniy, o‘quv muassasalari, ilmiy-
tadgiqot muassasalari, madaniy obyektlar, savdo tashkilotlari, umumiy ovqatlanish joylari, ni
joylashtirish uchun mo‘ljallangan hududlar, sog'ligni saqlash, aholiga kommunal xizmatlar
ko‘rsatish, shuningdek avtoturargohlar; 3) ishlab chigarish zonalari - sanoat korxonalari,
transport, muhandislik- infratuzilmasi, ushbu korxonalarning ishlashini ta’minlaydigan
kommunal va omborxonalar obyektlari, shu jumladan sanoat korxonalari va ularga xizmat
ko‘rsatadigan obyektlarning sanitariya-muhofaza zonalari hududlarini joylashtirish uchun
mo‘ljallangan hududlar; 4) transport, muhandislik infratuzilmasi zonalari - transport, aloga va
muhandislik uskunalari inshootlari va kommunikatsiyalarining joylashishi va ishlashi uchun
mo‘ljallangan hududlar; 5) dam olish zonalari - aholi dam olish joylarini tashkil gilish uchun
mo‘ljallangan hududlar, shu jumladan istirohat bog'lari, shahar o‘rmonlari, o‘rmon bog‘lari,
plyajlar va boshqa dam olish va turizm obyektlari; 6) qishlog-xo‘jalik zonalari - bosh reja va
boshga shaharsozlik hujjatlariga muvofiq ushbu hududlardan foydalanish turini o‘zgartirish
to‘g‘risida qaror gabul gilinguncha, qishloq xo‘jaligini yuritish, mol bogish va pichanlarni o‘rish
uchun mo‘ljallangan ustuvor qishloq xo‘jaligi obyektlari hududlari; 7) maxsus magsadli zonalar
- harbiy va boshqga inshootlarni joylashtirishga mo‘ljallangan, ularga nisbatan qonun

hujjatlarida maxsus rejim va ulardan foydalanish tartibi belgilangan hududlar va boshqa
hududiy zonalar [19].

Shaharsozlik kodeksiga asosan, aholi punktlarining hududlarida 9 ta turdagi hududiy
zonalar belgilanishi mumkin: turar joy zonalari; ijtimoiy-amaliy zonalar; ishlab chiqarish
zonalari; muhandislik va transportga oid infratuzilmalar zonalari; rekreatsion zonalar; qishloq
xo0'jaligi maqgsadlarida foydalaniladigan zonalar; maxsus magsadlarga mo‘ljallangan zonalar;
harbiy obyektlar va rejimli boshqa hududlar zonalari; shahar atrofi zonalari.

Aholi punktlari hududiy zonalarining chegaralari qizil chiziglarni, tabiiy obyektlarning
tabiiy chegaralarini, yer uchastkalarining chegaralari va boshqa chegaralarni inobatga olgan
holda belgilanadi.

Har bir hududiy zona uchun shaharsozlik reglamenti bilan belgilangan huquqiy rejim
unda joylashgan barcha yer uchastkalari, binolar, inshootlar va boshga obyektlarga nisbatan
bir xil qo‘llaniladi.

Chegaralarida shaharsozlik faoliyati alohida tartibga solinishi lozim bo‘lgan hududiy
zonalarda ayrim binolar, inshootlar va boshqa obyektlarning loyihalashtirilishi va qurilishiga
nisbatan qo‘shimcha talablar belgilanishi mumkin (Shaharsozlik kodeksining 42-moddasi).

Yuqoridagilar asosida maqsadi va vazifalariga qarab, zonalashtirishni uch turga bo‘lish
mumkKkin:

1) “ruxsat etuvchi-cheklovchi” zonalashtirish - uning asosiy maqsadi ajratilgan zona
chegarasida joylashgan yer uchastkalari va boshqa obyektlardan foydalanishning mumkin
bo‘lgan turlarini aniqlash hisoblanadi. Obyektlarning ishlatilishi mumkin bo‘lgan turlarini
belgilash, ruxsat etilganlar turlar ro‘yxatiga kiritilmagan boshqga faoliyat turlarini amalga
oshirishni cheklashga olib keladi. Mazkur zonalashtirish turining nomi, tabiiy obyektlar
sohasida ruxsat, odatda, ruxsat berilmagan faoliyatni cheklash bilan taqqoslanishini ta’kidlash
uchun mo'ljallangan [20]. Shaharsozlik zonalashtirilishi ko‘chmas mulkdan foydalanishning
ruxsat etilgan turlarini, bunday foydalanish shartlarini aniglash uchun ishlab chiqilgan. Ushbu
zonalashtirish turining maqsadi tabiiy resurslardan oqilona foydalanish, atrof-muhitni
muhofaza qilish va inson hayoti uchun qulay shart-sharoitlar yaratish uchun hududni tashkil
etishga kompleks yondashishni ta’'minlashdan iborat.

2) ekologik zonalashtirish - muhofaza etiladigan tabiiy hududlarning ayrim turlari
uchun nazarda tutilgan. Xususan, O‘zbekiston Respublikasining 2004-yil 3-dekabrdagi
710-1I-sonli “Muhofaza etiladigan tabiiy hududlar to‘g‘risida” Qonunida suvni muhofaza qilish
zonalari, suv obyektlarining sanitariya muhofazasi zonalari, rekreatsiya zonalari, kurort tabiiy
hududlar zonalari, baliq xojaligi zonalari, qo‘riglanma zonalar, tabiat bog‘lari zonalari, milliy
bog‘lar hududlaridagi funksional zonalar va boshqalar haqida so‘z boradi.

0.M.Kozbir milliy va tabiiy bog‘lar hududlarini zonalashtirish bu muhofaza gilinadigan
tabiiy hududlar to‘grisidagi shakllangan qonunchilik instituti ekanligini ta’kidlaydi [21].
N.V.Kichigin ekologik zonalashtirishni muhofaza qilinadigan tabiiy hududlar va obyektlar [22]
rejimining xususiyatidir, deb yozadi.

Ekologik zonalashtirish tegishli hududda tabiatdan foydalanishning maxsus rejimi
o‘rnatilishi bilan tavsiflanadi. Muhofaza gilinadigan tabiiy hududlar xo‘jalik foydalanishdan
to‘liq yoki gisman olib qo‘yilgan yerlar deb belgilaydi. Muhofaza etiladigan tabiiy hududlarni
yaratish noyob va tipik tabiiy majmualar va obyektlarni saqlashga, biosferadagi, o‘simlik va
hayvonot dunyosi obyektlari tabiiy jarayonlarni, ularning genetik fondini va boshqalarni

o‘rganishga garatilgan [23]. Tabiiy hududlarni muhofaza qilish ularni magsadlariga bog‘liq
bo‘lmagan faoliyatni taqiqlashni anglatadi;

3) “tashkiliy-boshqaruv” zonalashtirish - tabiatdan foydalanish doirasida
tashkillashtirish va boshgaruv sohasi muammolarni hal qilish uchun mo‘ljallangan. Ushbu
zonalashtirish turiga hududiy rejalashtirishda funksional zonalarni ajratish va boshqalarni
kiritish mumkin. Shunday qilib, hududni funksional zonalashtirish, yerdan foydalanish va
qurilish qoidalarida batafsil huquqiy rejimga ega bo‘lgan hududning istigbolli ustuvorligini
aniqlash uchun amalga oshiriladi.

Tabiiy resurslarni saglash va ularni muhofaza qilishni ta’'minlash maqgsadida xo‘jalik
yoki boshqa faoliyatni amalga oshirish uchun aniq talablarni belgilash, yer manbalari va boshqa
obyektlardan foydalanish uchun qo‘shimcha tagiqlar va maxsus shartlar, ayrim hududlarda
maxsus zonalar ajratilgan [24].

Bu boradagi jahon amaliyotiga e’tibor qaratilsa, masalan, AQShda o‘rnatilishi muayyan
tabiiy resursni himoya qiladigan yoki ba’zi sohalarda rivojlanishni rag'batlantirishni
ta’'minlaydigan, “qoplama zonalari” ajralib turadi. Qoplanadigan zonalashtirish jamoat manfaati
- tarixiy ahamiyatga ega obyektlarni saqlash, ichimlik suvini himoya qilish va boshqalar mavjud
bo‘lganda qo‘llaniladi [25].

Zonalashtirish normativ-huquqiy hujjatlar bilan tartibga solinadigan tartib-taomil
sifatida hududiy xususiyatga ega, ya’'ni zonalar - bu hujjatlarda tasvirlangan va tavsiflangan,
kartografik materiallarda ko‘rsatilishi kerak bo‘lgan, chegaralarga ega bo‘lishi kerak bo‘lgan -
hududning bir qismidir. Tegishli zonalarning chegaralarini tasdiqlash, zonaning chegaralarida
joylashgan obyektlardan foydalanadigan (foydalanishni rejalashtirgan), tabiatdan
foydalanadigan, tegishli hududda xofjalik faoliyatining ayrim turlarini amalga oshiruvchi
shaxslarning huquglari va qonuniy manfaatlariga ta’sir qiladi.

Ko‘rib chiqilayotgan faoliyat turlariga xos bo‘lgan va yuqorida aytib o‘tilgan barcha
umumiy narsalar L.B. Sheyninning, fagat butun hudud muayyan zonalarga [26] bo‘linganida
hududni zonalashtirilgan deb tushunish kerak degan fikriga qo‘shilishimizga imkon bermaydi.
Chunki, zonalashtirish ayrim hollarda kichik maydonlarda ham amalga oshirilishi mumkin [27].

Yer uchastkasiga maxsus zona huquqiy rejimining qo‘llanilishi, nafagat obyektni
qurishda maxsus qoidalarga majburiy rioya qilishni, balki ba’zi hollarda - yer uchastkasining
muomalasini cheklashni, uni qurish uchun berishning mumkin emasligini yoki egasiga
uchastkada joylashgan bino, inshoot, obyektni xususiylashtirishni taqiglashni keltirib
chigaradi.

Umuman olganda, yerlarni zonalashtirish davlat va xususiy manfaatlarni amalga
oshirish uchun sharoit yaratadi, yerdan foydalanish barqarorligini kafolatlaydi hamda unga
sarmoya qilish uchun sharoit yaratiladi. Jamiyat manfaatlari yer, bino va inshootlardan
foydalanishni rejalashtirish imkoniyati bilan ta’'minlanadi. Bundan tashgqari, yerlardan oqilona
foydalanish va himoya qilishni ta’minlash maqsadida hududlarni zonalashtirish amalga
oshiriladi, shuning uchun qonunchilikda yer uchastkalaridan foydalanishni cheklaydigan
ko‘plab turdagi zonalar belgilangan [28].

Shu o‘rinda ta’kidlash lozimki, jamoatchilikning ekologik manfaatlarini amalga oshirish
va har bir kishining shaharsozlik zonalashtirilishida qulay atrof-muhitga ega bo‘lish huquqini
ta’'minlash vositasi sifatida jamoatchilik eshituvlari samarali huquqiy vositaga aylanishi kerak.

Yerdan foydalanish va qurilish qilishni loyihalashtirilayotgan yoki o‘zgartirilayotgan
qoidalari to‘g'risida to‘liq va ishonchli ma’lumotlarga ega bo‘lish uchun tegishli davlat organlari
aholini o'z vaqtida va to‘sqinliksiz foydalanish imkoniyati nuqtai nazaridan jamoatchilik
muhokamalari mexanizmini takomillashtirish, ularning mazmun-mohiyati (e’tirozlari,
mulohazalari, takliflari) haqida jamoatchilik fikrini ifoda etish va qayd etish imkoniyatini
ta’'minlash zarur.

Shu nugqtai nazardan Shaharsozlik kodeksi 10-moddasini quyidagi tahrirdagi oltinchi
qism bilan to‘ldirish maqsadga muvofiq: “Jamoatchilik muhokamalarini o‘tkazish uchun yerdan
foydalanish va unga qurilishni amalga oshirish loyihalari, shu jumladan ushbu loyihani asoslash
uchun zarur tahliliy, iqtisodiy va moliyaviy materiallar ommaviy axborot vositalarida e’lon
qilinadi, davlat siri bilan bog‘liqg materiallar bundan mustasno.

Agar jamoatchilik muhokamasi ishtirokchilari yerdan foydalanish va qurilishni amalga
oshirish loyihasi bo‘yicha e’tirozlar, mulohazalar, takliflarni bildirsalar, loyiha bo‘yicha
kelishmovchiliklar bayonnomasi tuziladi hamda kelishuv taomillari o‘tkaziladi.

Jamoatchilik muhokamasi natijalari to‘grisidagi xulosada kelishmovchiliklar
bayonnomasiga binoan ularni gabul qilish yoki rad etish asoslari ko‘rsatilgan ommaviy
muhokamaning ishtirokchilari tomonidan bildirilgan e’tirozlar, mulohazalar, takliflar
ko‘rsatiladi”.

Xulosa qilib aytganda, yerlarni zonalashtirish hududlarning barqaror rivojlanishiga,
fugarolarning sog‘ligini, jamiyat va davlatning madaniy qadriyatlarini himoya qilishga,
ekologik xavfsizlikka va jamiyatning iqtisodiy farovonligiga erishishga xizmat qiladi.

